
Ymddiheuriadau:
Andreas Huws
Croeso ac Ymddiheuriadau

Croesawyd pawb i’r cyfarfod gan y Cadeirydd a derbyniwyd yr ymddiheuriadau uchod.  Croesawyd DM i’w chyfarfod cyntaf a dymunwyd yn dda iddi yn ei swydd newydd fel Pennaeth Dysgu. Mynegwyd cydymdeimlad efo Einion Williams a’r teulu yn eu profedigaeth ddiweddar. 
1.
Cofnodion Cyfarfod 16 Ionawr 2014 a materion yn codi
Cytunwyd i ddiwygio’r cofnod o dan bwynt 4(i) dalgylch Cybi i “Mae llawer o ddosbarthiadau meithrin a derbyn yng Nghaergybi ar y funud yn llawn, oes ystyriaeth wedi cael ei roi i hyn?”
Cafwyd y cofnodion yn gofnod cywir o’r drafodaeth
Materion yn codi:

Fisher Family Trust: Nodwyd fod bwriad  uwchraddio’r system ym Medi 2014.

Cytundeb Partneriaeth: Nododd yr ysgolion nad yw’r llythyrau categoreiddio wedi cyrraedd yr ysgolion – adroddwyd eu bod yn y broses o gael eu hanfon allan.
Datganoli cyllideb integreiddio: Nodwyd fod gwaith yn mynd rhagddo a bod yr adran gyllid yn paratoi taenlenni. DGJ i gyfarfod efo ysgolion unigol i drafod oblygiadau’r dyraniad a bydd yn cysylltu efo’r ysgolion mae o law. Trefniadau presennol i barhau tan ddiwedd tymor haf 2014.
ELSA: Nododd yr ysgolion fod y gofyn am wasanaeth o’r math yn gynyddol yn yr ysgolion. WGJ i edrych i mewn ymhellach.
Adroddiad Blynyddol Amddiffyn Plant: Cais i bawb eu hanfon i JM mor fuan â phosibl, bydd y swyddfa yn cysylltu efo’r ysgolion sydd heb ymateb. Cafwyd cais i’r cynrychiolwyr basio’r neges ymlaen yn eu dalgylchoedd. Nodwyd pwysigrwydd fod swyddogion yn gallu adrodd yn ôl i aelodau etholedig ar y drefn diogelu yn yr ysgolion. Er gwybodaeth, ers i JM ofyn i’r ysgolion baratoi’r wybodaeth a chwblhau’r holiadur, dim ond 1 ysgol sydd wedi cael problemau ynglŷn â’r maes yma mewn arolwg Estyn. Nodwyd fod hyfforddiant llywodraethwyr ar amddiffyn plant wedi cael ei drefnu ar gyfer 22 Mai 2014 ac mae angen i’r ysgolion wnaeth ddim mynychu’r hyfforddiant Chwefror 2014 wneud yn siŵr eu bod yn mynychu - bydd angen i’r Cadeirydd a’r Llywodraethwr dynodedig amddiffyn plant fod yn bresennol. Cafwyd cais i’r neges yma gael ei basio ymlaen yn y dalgylchoedd.
Meini Prawf AAA: Cafwyd cais iddynt gael eu rhoi ar safle gwe addysg Môn – DGJ i weithredu.

Caterlink: Nodwyd fod erthygl yn y papur yn ddiweddar yn cymharu cinio ysgol yng Ngwynedd a Môn gan nodi fod mwy o gynnyrch lleol yn cael ei ddefnyddio yng Ngwynedd. O ganlyniad mae Caterlink yn y broses o lunio adroddiad fydd yn cael ei chyflwyno i’r aelodau etholedig gyda chopi i’r ysgolion yn ogystal fel y gallent drafod efo’u llywodraethwyr. Cadarnhaodd y grŵp fod y cytundeb cinio ysgol newydd yn llwyddianus. Cafwyd cais i’r ysgolion hysbysu’r AALl am unrhyw bryderon.
Dyddiadau tymor ysgol: DGJ i lunio llythyr i’r ysgolion ar gyfer ymgynghori ar ddyddiau ysgol 2016/17 a bydd angen iddynt ymateb; bydd y dyddiadau yma ar lefel Gogledd Cymru. Bydd ymgynghoriad yn cymryd lle efo’r Undebau yn ogystal. Yna bydd yr AALl yn anfon yr ymateb ymlaen i’r Gweinidog.
Polisi Tal: Atgoffwyd yr ysgolion fod angen iddynt ei fabwysiadau.

Cynllun Strategol y Gymraeg mewn Addysg: Dyddiad cau’r ymgynghoriad wedi bod ac ystyriaeth wedi cael ei gwneud i’r sylwadau ddaeth i law. Anelir i gyflwyno’r strategaeth i Lywodraeth Cymru 24 Mawrth 2014. Yn dilyn derbyn cymeradwyaeth gan y Llywodraeth bydd yn cael ei wneud yn gyhoeddus ac yn weithredol o’r flwyddyn addysgol nesaf ymlaen.
DPA: Swyddogion i dderbyn arweiniad a’i basio ymlaen i’r ysgolion. Cais i edrych i mewn i gael hyfforddiant Penaethiaid a Llywodraethwyr fel y cafwyd o’r blaen (Alan Stead).
Polisi Mynediad: DGJ i drefnu dyddiad i gyfarfod efo JR/RhGJ
Prif faterion yn codi o’r cyfarfod diwethaf:

i. Gostwng Oed Mynediad
Cafwyd diweddariad gan DGJ a nododd fod trafodaethau manwl wedi cymryd lle efo’r MYM a WPPA a chadarnhawyd na fydd unrhyw newid yn oed mynediad yn cymryd lle Medi 2014. Eglurwyd fod yr arbedion wedi cael eu hadnabod mewn arddull arall a chynhelir cyfarfod pellach 25 Mawrth 2014. Y prif bwyntiau a godwyd o’r cyfarfodydd oedd:
· Edrych ar gyllido’r cylchoedd mewn dulliau gwahanol flwyddyn nesaf

· Ystyried cyllido yn ôl y pen – cylchoedd yn hapus efo hyn

Cytunwyd i gynnal trafodaeth mewn cyfarfod busnes cynradd ynglŷn ag unrhyw newidiadau arfaethedig.
ii. Ymweliad Dyfnaint

Cafwyd trosolwg o’r cefndir gogyfer ar ymweliad:
· Eileen Barnes-Vachell (aelod o’r Bwrdd Adfer) efo cysylltiad â’r AALl
· Arfer dda o ffederaleiddio yn yr ardal hon
· Gwahoddiad wedi mynd allan i bob ysgol gyda chais i’r rhai oedd efo diddordeb i anfon eu henwau i mewn.
· 7 pennaeth wedi dangos diddordeb a 5 wedi cael eu dewis 
· Ymweliad i gymryd lle 1:4:14 a TR yn mynd efo’r Penaethiaid. Ymweld ag ardal Oakhampton yn y bore (2 ysgol) a chyfarfod efo grwpiau o ysgolion sydd wedi ffederaleiddio yn y prynhawn i gael trafodaeth
· Os oes gan rywun gwestiwn yr hoffent gael ei ofyn, i gysylltu efo TR trwy e-bost o dan y teitl “Cwestiwn Dyfnaint”.
2.
Profion Darllen a Rhifedd Mai 2014

Cafwyd trosolwg gan TR a nodwyd yr isod:

· Profion i gymryd lle rhwng 7 - 13 Mai 2014
· Eglurwyd fod y ffenestr yn gulach na’r llynedd sydd yn torri i lawr ar yr hyblygrwydd i’r ysgolion
· Siwan Meirion (GwE) fydd yn delio efo ymholiadau a ran y rhanbarth

· Dim ond disgyblion sydd wedi eu datgymhwyso o’r cwricwlwm sydd yn gymwys i gael eu datgymhwyso o’r profion. Rhagdybir mai achosion unigol yn unig fydd rhain. Bydd angen rhoi gwybod i SM amdanynt a’r rhesymau.
Agorwyd trafodaeth a nodwyd y sylwadau isod:
· Yn nalgylch Cybi ni fydd rhai elfennau yn cael sylw tan dymor yr haf, ac mae rhai o’r rhain yn cael eu cynnwys yn y papur (yn y deunyddiau enghreifftiol)
· Nodwyd fod Brett Pugh wedi tynnu sylw at yr angen i’r plant fod wedi ymarfer y math o dasgau y gallent eu hwynebu mewn profion ar draws y flwyddyn, yn unrhyw gyd-destun, ac mae hyn yn greiddiol iddynt allu wynebu profion yn hyderus. Anogir ysgolion i wneud y trefniadau hyn fel bod y plant yn cael y cyfle gorau.
· Mynegwyd pryder nad oes gwahanol haenau i’r profion gan fod plant o wahanol allu yn mynd i fod yn eu heistedd.
3.
 Ymgynghori Trefniant Mynediad

Eglurwyd fod angen ymgynghori ar drefniant mynediad oddeutu 2 flynedd o flaen llaw a dyna’r rheswm pan mae’r ohebiaeth wedi mynd allan i’r ysgolion. Oherwydd diffyg ymateb cytunodd DGJ i ail yrru nodyn i’r ysgolion i’w hatgoffa, gan roi 10 i 14 diwrnod ychwanegol i ymateb. Nodwyd fod yn rhaid cael y trefniant yn ei le erbyn Ebrill 2014.
4.
Cyfarfodydd Busnes

i.
Adborth o’r Gynhadledd Iaith
Cytunwyd fod y gynhadledd wedi bod o fudd mawr ac yn amserol iawn i’r ysgolion gyda nifer o bethau positif yn cael eu gwyntyllo. Nod yn awr yw cael pob ysgol i ymrwymo i’r gwaith. Y prif bwyntiau a nodwyd oedd:
· Symud ymlaen yn awr i roi sylw i’r hyn yr ydym yn ei ddymuno ei weld yn digwydd

· Llawer iawn o enghreifftiau o arfer da ymysg ysgolion yn bodoli yn barod.
· Aelodau etholedig wedi eu calonogi gan agwedd broffesiynol y Penaethiaid.
· Cytunwyd ei fod yn faes sydd angen sylw trwy Fôn ac mae hyn yn flaenoriaeth

· Camau nesaf fydd:
· Cynnal seminar i’r aelodau etholedig i gyd

· Arweinydd yn awyddus i sefydlu grŵp i arwain ar hyn fyddai’n cynnwys aelodau etholedig. Athro Derec Ll Morgan i gael gwahoddiad i fod yn aelod yn ei rôl fel Cadeirydd Fforwm Iaith Môn
· Gobeithio symud yn ffurfiol erbyn Medi 2014
ii. Cyfarfod Busnes Cynradd 28 Mawrth 2014

Cafwyd trosolwg o agenda’r cyfarfod nesaf:
a. Grantiau

Grantiau 2013/14

· Eithriadau prin yw’r ysgolion sydd heb gwblhau’r gwariant erbyn hyn. Cais i unrhyw un sydd yn ymwybodol o unrhyw Bennaeth sydd heb glirio’r grantiau eu hysbysu o hyn.

· Angen iddynt fod wedi eu prosesu erbyn 28:3:14 ac wedi cael cadarnhad gan yr Adran Gyllid fod popeth yn dderbyniol

· Ffurflenni monitro i gyd angen fod wedi cael eu cyflwyno: i hysbysu TR am unrhyw broblemau.

· Angen dychwelyd ffurflenni anfonodd TR allan iddo mor fuan â phosibl
· Os oes unrhyw sefyllfa wedi newid, angen hysbysu TR
Grant GEY 2014/15
· Grant rhanbarthol eleni, a chais wedi ei lunio oedd yn gorfod cwrdd â gofynion y grant.
· Penderfyniad rhanbarthol oedd dosrannu’r grant fesul sir ar sail fformiwla llynedd
· Cyfanswm grant Cymru yn llai na’r llynedd, ond y gyfran datganoli’r i’r ysgolion yn uwch. 
· 80% yn cael ei ddatganoli i’r ysgolion (cynnydd ers llynedd)
· Gofynion wedi aros yr un peth a’r llynedd; sef gorfod ei wario ar y 6 dynodydd  a bydd copi o’r canllawiau yn cael eu hanfon allan gan yr AALl i’r ysgolion

Grant GAD 2014/15

· Cael ei ddatganoli 100% i’r ysgolion
· £918 ar gyfer pob plentyn 5-15 oed sydd yn derbyn cinio di-dâl, wedi ei selio ar gyfrifiad PLASG Ionawr 2013.
· Wedi derbyn y ffigyrau gan Lywodraeth 
· Tymor yr hydref 2014 bydd unrhyw wariant  gwirioneddol o GEY yn cael ei drosglwyddo i gyllideb yr ysgol ynghyd a 80% o grant GAD

· Bydd angen gweld llawn botensial GAD yn yr ysgolion – i drafod yn y cyfarfod busnes 

· Grant ychwanegol (rhan o GAD) Plant mewn Gofal, wedi ei selio ar ystadegau 31:3:14. Ond gall hyn fod wedi newid mewn rhai achosion a’r plant wedi symud. Y bwriad yw bod y cyllid yn symud efo’r plant ac yn cael ei ryddhau’n dymhorol i’r ysgolion lle mae’r plant ar ddechrau’r tymor.
Nododd TR y bydd yn trafod yr uchod yn y cyfarfod busnes 28:3:14 ond nododd na fydd y templed ar gyfer ysgrifennu’r cynllun ar gael tan ddechrau’r tymor nesaf. Dyddiad cwblhau fydd 16 Mai 2014.
b. Asesu diwedd cyfnod allweddol

Nodwyd pwysigrwydd cael trefniadau cymedroli asesu diwedd cyfnod allweddol yn eu lle ac mae angen sicrhau fod hyn yn cymryd lle a bod lefel o gysondeb sirol. Mae cyfrifoldeb statudol ar bennaeth i gyd-safoni ar lefel ysgol, ac yn rhesymol i hyn gael ei goladu mewn portffolio. Bydd cymedroli yn cymryd lle i ddechrau ar lefel ysgol yn unig gan edrych ar y lefelau a ddyfernir i blant, yna ar lefel dalgylch, gan ddechrau efo’r cynradd ac yna symud ymlaen i drafod efo’r uwchradd.   Agorwyd y drafodaeth a nodwyd y sylwadau isod:
· Angen cryfhau’r drafodaeth gynradd/uwchradd
· TR i gychwyn trafodaeth efo GwE i weld os fyddai’n bosibl cael swyddog i fynychu’r cyfarfodydd i frocera ar y cyd efo swyddog addysg.

· AALl yn bwriadu galw i mewn, ar hap, esiamplau o waith cymedroli a phortffolios yn ystod tymor yr haf - beth yw barn yr ysgolion am hyn?
· Gwahanol drefniadau mewn gwahanol ddalgylchoedd

· Y disgwyliad yw bod portffolio cyd-safoni mewn 4 pwnc craidd i fod ymhob ysgol ac yn cael eu  diweddaru yn flynyddol
· Trefn cymedroli gynradd yw  casgliad o waith disgybl sydd yn caniatáu trafodaeth ar gyfer lefelu’r disgybl a bod y cofnodion hyn ar gael i gynnal trafodaeth yn yr uwchradd
· Sawl maes sy’n rhesymol?

· Awgrymwyd fod ysgolion yn cymedroli 2 bwnc pob blwyddyn fel y pynciau craidd yn cael eu gwneud pob yn ail flwyddyn. Dylid fod oliaf un pwnc craidd bob blwyddyn..
c. Llythrennedd

Eglurwyd fod hyn yn cyfeirio yn ôl i’r cynllun ôl arolwg ac mae’r Bwrdd Adfer wedi atgoffa pwysigrwydd hyn yn eu cyfarfod 13:3:14. Atgoffwyd y penaethiaid am y cyflwyniad a gafwyd gan TR/LF mewn cyfarfod busnes blaenorol a’u hatgoffa o’r rhestr wirio a gyflwynwyd (arfarniad ysgolion o ba mor dda maent yn cyflawni’r briff) - cytunwyd i hyn ac i’r ffurflen gael ei dychwelyd cyn diwedd y tymor.
Ch.
Cynllun Teuluoedd

Adroddwyd fod DIR wedi llunio adroddiad Camau nesaf fel teuluoedd gan fod y cwestiwn yn cael ei ofyn erbyn hyn, beth yw effaith y cydweithio fel teuluoedd? Cytunwyd fod yn bwysig gallu dangos y deilliant sy’n digwydd er mwyn gwella. Nodwyd y bydd yr adroddiad yn cael ei dosbarthu yn  y cyfarfod busnes a bydd hyn wedyn yn gosod agenda cliriach ar gyfer y ffordd ymlaen.
d. Cyllid

Nodwyd fod ffocws cynyddol gan uwch swyddogion y Cyngor ar reolaeth gyllidol penaethiaid a llywodraethwyr, ac mae hyn yn deillio o pan oedd Estyn yma. Mae Awdit yn cynhyrchu adroddiad blynyddol ac maent wedi sylweddoli nad oes nifer o ysgolion yn dilyn i fyny’r argymhellion. O ganlyniad mae angen cynyddu sgiliau rheolaeth gyllidol penaethiaid a rhoddi’r sylw i hyn yn y cyfarfod busnes. Nodwyd fod sesiwn hyfforddi ar gyfer llywodraethwyr wedi ei chynnal 5:3:14 a bod nifer dda iawn wedi mynychu. Agorwyd trafodaeth a nodwyd y sylwadau isod:
· Adroddiadau Civica ddim yn rhoi digon o fanylion e.e. beth sydd yn mynd i mewn ac allan a beth sydd yn weddill. Cais i rywbeth gael ei newid.
· Awgrymwyd y gellir hwyluso cyfarfod rhwng cynrychiolaeth o benaethiaid a Richard Ll Jones ond byddai’n rhaid iddynt fod yn glir o flaen llaw beth mae nhw ei angen allan o’r system. Cytunwyd y byddant yn llunio papur cychwynnol (RhR/GP) ac yn ei gylchredeg ymysg penaethiaid ac yna gwahodd penaethiaid i’r cyfarfod.
5. 
Wythnos Siapan


Cafwyd trosolwg gan WGJ  a nodwyd y pwyntiau isod:
· Syniad tu ôl i gynnal wythnos Siapan oedd datblygu cyswllt diwylliannol rhwng Cymru a Siapan yng nghyd-destun Ynys Ynni
· Mae Siapan yn rhan o’r hyn fydd yn digwydd ym Môn yn y dyfodol

· Mae’n bwysig cael y neges drosodd am dalent pobl ifanc Môn i’r bobl allweddol e.e. Horizon

· Wedi cynnal trafodaeth yn yr uwchradd a’r farn o’r ysgolion oedd nad oeddynt yn credu fod digon o amser i allu ei wneud tymor yma

· Penderfyniad a wnaed oedd i’w ohirio ar hyn o bryd
· Trafodaeth fewnol yn y Cyngor i gael ei chynnal i weld beth fydd y ffordd orau i’w symud yn ei flaen.
Agorwyd trafodaeth a nodwyd y sylwadau isod:

· Llywodraethwyr Llanfairpwll wedi penderfynu yn unfrydol na fyddai’r ysgol na’r plant yn cymryd rhan – gweld fel PR stunt sirol

· Teimlad cryf ymysg rhieni yn erbyn ynni niwcliar yn gyffredinol trwy’r sir
· Neges heb fynd drosodd yn glir i’r ysgolion mai ceisio cael cyfloed gwell i’r plant oedd bwriad y digwyddiad.
Cytunwyd i dderbyn yr uchod ac i’w ohirio am nawr.
6. Materion Cyfarwyddwr Dysgu Gydol Oes
i. Moderneiddio

Cafwyd trosolwg o’r datblygiadau diweddar a nodwyd yr isod:

· Cyfarfod efo cadeiryddion llywodraethwyr a phenaethiaid 10:3:14 wedi bod yn ddefnyddiol dros ben o safbwynt swyddogion
· Strategaeth Moderneiddio wedi ei erbyn gan yr aelodau etholedig
· SOP wedi ei dderbyn gan Lywodraeth Cymru

· Wedi sicrhau grant o £15m ar gyfer gweithredu Band A

· Cais i foderneiddio fod yn eitem sefydlog ar agenda’r grŵp yma a’r cyfarfodydd busnes - cytunwyd i hyn.
· Symud ymlaen nawr efo Band A, sef tref Caergybi ,Llannau ac ardal Biwmares a Llangoed
· Penderfyniad y Pwyllgor Gwaith ar gyfer y Llannau oedd 1 ysgol ardal yn dilyn cadarnhad fod

· Arian ar gael

· Adnabod safle: wedi edrych ar nifer o safleoedd a’u sgorio o ran matrics
· Pwyllgor Gwaith wedi rhoi’r hawl yn eu cyfarfod  17:3:14 i fynd allan i ymgynghoriad ar y safleoedd efo’r rhieni, gan gynnwys rhieni ardal Llanddeusant.
· Ymgynghoriad i gymryd lle cyn y Pasg

· Penderfyniad y Pwyllgor Gwaith ar gyfer Caergybi oedd cau 3 ysgol ac adeiladu 1 newydd yn amodol
· Adnabod safle addas: nifer o dan ystyriaeth ar y funud

· Ardal Biwmares/Llangoed: dim yn symud ymlaen efo’r dalgylch hyn ar hyn o bryd

· Ardal Niwbwrch/Dwyran/Brynsiencyn a Parc y Bont: dim yn symud ymlaen efo’r dalgylchoedd hyn ar hyn o bryd.
Nodwyd fod y gwaith isod yn cymryd lle yn ogystal:

· Gorfod datblygu cynllun busnes ar gyfer pob un cynllun ar wahân
· Wedi bod yn gweld ysgolion standardised build: mantais yw mai dim ond blwyddyn mae’n cymryd i’w hadeiladu
Agorwyd trafodaeth:

· Nododd y Ffederasiwn eu bod yn eu cyfarfod diwethaf wedi cytuno ei bod yn bwysig i symud ymlaen efo’r strategaeth moderneiddio.

ii. Bwrdd Adfer

Cyfarfod diwethaf wedi ei gynnal 13:3:14 a chafwyd trosolwg o’r drafodaeth:
· Materion ôl 16: 

· Moderneiddio: awyddus i weld fod yr AALl yn symud ymlaen

· Papur wedi cael ei gyflwyno yn nodi’r hyn fydd yn cymryd lle rhwng nawr ac ymweliad nesaf Estyn

Ymweliad Estyn Chwefror 2014

· Cynllunio busnes wedi symud ymlaen

· Effeithlonrwydd (defnydd da o adnoddau) wedi gwella.  Wedi rhoi sylw i orwariant ysgolion ond nodi fod angen gwneud mwy yn y maes yma.
· Cyllideb integreiddio – gwell rheolaeth

· Rheoli Perfformiad ysgolion a swyddogion: cefnogaeth a her uchel wedi ei osod ar seiliau eithaf da yma. Aelodau Etholedig wedi gwella’u hymwybyddiaeth o’r hyn sydd yn mynd ymlaen ym Môn
· O safbwynt y 3 argymhelliad, adroddiad yn gadarnhaol iawn. Diolch i’r ysgolion am eu cefnogaeth.
Ymweliad Mehefin 2014 byddant yn edrych ar yr argymhelliad olaf, sef moderneiddio ynghyd ac ail edrych ar yr  argymhellion eraill felly mae’n bwysig cael y data diwedd cyfnod allweddol mewn da bryd.

iii. Cyllido

Cafwyd diweddariad  a nodwyd y pwyntiau isod:
· Cyllidebau ysgolion yn aros yn llonydd yn 2014/15
· Angen cynnal trafodaeth ar gytundebau lefel gwasanaeth yn y Fforwm Ysgolion 24:3:14 gan fod cynnydd o 5% ynddynt ar draws y sector
· Ymateb aelodau etholedig i roi blaenoriaeth i addysg wedi cael ei nodi yn y penderfyniad hwn ac mae hyn yn greiddiol
iv. Trais yn y cartref

Eglurwyd fod cais wedi dod i mewn gan ddarpar fyfyrwraig Phd sydd yn bwriadu gwneud gwaith ymchwil ar drais yn y cartref a’r effaith mae hyn yn ei gael. Cytunwyd i’w gwahodd i’r cyfarfod nesaf i egluro mwy am y gwaith ymchwil.
v. Gweithredu Diwydiannol 26 Mawrth 2014

Nodwyd fod undeb NUT yn parhau i weithredu yn ddiwydiannol 26 Mawrth 2014 a chafwyd cais i ysgolion hysbysu MWO erbyn dydd Gwener 21:3:14 ynglŷn â’r sefyllfa yn eu hysgolion.
vi. Learning in Digital  Wales

Cafwyd trosolwg o’r rhaglen Learing in Digital Wales a nodwyd y pwyntiau isod:
· Rhan o raglen genedlaethol i sicrhau fod pob ysgol yn ddi-wifr ac yn cael ei gweithredu gan Cynnal yn lleol
· Cyngor Môn wedi cael £300k ar gyfer ymgymryd â’r gwaith a bydd angen ei gwblhau cyn erbyn 31:3:15
· Adroddiad wedi ei gyflwyno i’r Fforwm Ysgolion 27 Ionawr 2014 yn egluro’r  cefndir  sef:
· Gorfod uwchraddio’r band width yn yr ysgolion er mwyn i’r cysylltiad di-wifr weithio
· Bydd y gost i uwchraddio yn £340k a byddai’r grant yn talu hwn ac unrhyw gostau ychwanegol. O bersbectif refeniw byddai’r gost i’r ysgolion yn cynyddu:

· Uwchradd o £7,500 i £8,000 y flwyddyn
· Cynradd o £1,000 i £2,800 y flwyddyn

· Barn y Fforwm oedd eu bod yn cytuno i’r uwchraddiad. 

· Trafodaeth wedi ei gynnal efo’r Penaethiaid Uwchradd a hwythau wedi cytuno i’r uwchraddiad.
Agorwyd trafodaeth a nodwyd y sylwadau dilynol:

· Cytuno fod y gwaith yma yn anorfod
· Dim yn deg i’r ysgolion dalu hyd nes y byddant wedi cael y cysylltiad

· TGCh yn rhwystredig ym Môn - methu cael mynediad i Twitter a safleoedd cyffelyb o ganlyniad i’r wal dan newydd (server protect). Hyn yn gwneud hi’n anodd rhannu gwybodaeth. Nodwyd fod hyn yn wir am reolaeth a cwricwlaidd gan fod y 2 gyswllt wedi eu huno.
· Rhai ysgolion wedi prynu offer gan gwmnïau allanol ac nid yw’r CLG yn caniatáu i Cynnal wneud gwaith cynnal a chadw arnynt (rhain wedi cael eu prynu gan arian gan Ffrindiau’r Ysgol a.y.b.). Os yn prynnu i mewn i’r CLG mae’n rhaid prynnu’r cyfan o’r gwasanaeth ond i’r ysgolion sydd efo cyfrifiaduron na gafwyd eu prynnu gan Cynnal nid yw hyn yn gost effeithiol.
· Awgrymwyd fod y Ffederasiwn yn casglu’r wybodaeth am y problemau er mwyn cael darlun cyflawn - cytunwyd i hyn (RhR i gydlynu). Cytunwyd i wahodd Gwilym Ellis Jones i gyfarfod nesaf y Ffederasiwn 9:4:14 ac efallai i’r cyfarfod nesaf o’r grŵp yma os bydd angen.
vii. Dyddiadau anwytho

Nodwyd fod cais wedi ei dderbyn fod yr ysgolion uwchradd yn trefnu eu dyddiadau anwytho ar gyfer yr un adegau a bod gwell dealltwriaeth rhwng y cynradd a’r uwchradd. Nodwyd fod y Ffederasiwn wedi delio efo’r cais yma ac wedi derbyn ymateb.
viii. Polisi grym a chwilio am arfau

Eglurwyd fod y Grŵp Cynhwysiad yn gweithio ar lunio’r polisi mewn cydweithrediad efo Gwyn Williams, Pennaeth Ysgol Llanfawr. Atgoffwyd yr ysgolion fod GW ac aelodau o’i staff wedi derbyn hyfforddiant yn y maes yma (Respect) ac ar gael i fynd i ysgolion i’w gynnal. Unwaith  bydd y polisi wedi ei lunio yna bydd yn cael ei rannu i’r ysgolion ar gyfer ei fabwysiadu gan y Llywodraethwyr.
7. Adborth 

i. Materion yn codi o’r dalgylchoedd

Dalgylch y Borth:

CLG – wedi ei drafod yn 6vii

Dalgylch Cybi:

Mewn perthynas â Managed Moves, pa ysgol fydd yn derbyn yr arian pan fydd y datganoli’n weithredol? Fydd hyn yn gwneud y drefn yn anoddach i’w gweithredu?
Eglurwyd mai cyfnod o 6 wythnos yw’r cynllun ar y dechrau ac yna bydd rhaid edrych os yw’r disgybl yn dychwelyd i’w fam ysgol neu yn aros yn yr ysgol newydd cyn gwneud penderfyniad ynglŷn â datganoli’r cyllid.
Nid oedd materion yn codi o’r dalgylchoedd eraill.

ii. Teuluoedd

Teulu 1:

· 1 cyfarfod wedi ei gynnal a dim llawer yn bresennol; un nesaf ymhen pythefnos

· Parhau i gyfarfod mewn gwahanol ysgolion

· Angen annog athrawon a chymorthyddion i gyd-gyfarfod

· Cymorthyddion Ysgolion y Graig a Parch Thomas Ellis wedi cysgodi ei gilydd a thrafodaethau cymryd lle i graffu gwaith
· Is-deulu wedi cael ei sefydlu, sef Ysgolion Amlwch, Parc, Llanfawr a’r Graig ac wedi bod yn trafod y fframwaith llythrennedd a rhifedd

Teulu 2

· Trafod ymweliad tymhorol GwE ac wedi edrych ar siamplau gwaith

· Cytundeb i gyfarfod tymor nesaf i edrych ar ganlyniadau rhifedd

· Cais wedi dod i athrawon BL2 i gyfarfod

· Cais: GwE wedi cyflwyno gwybodaeth o flaen llaw, ond yn yr ymweliad roedd ganddynt rid i graffu. Byddai’n braf cael y wybodaeth i gyd o flaen llaw fel y gellir paratoi yn ddigonol.
Teulu 3

· Cyfarfod nesaf 26:3:14
· Wedi adnabod arbenigedd ei gilydd
· Wedi bod yn craffu ar lyfrau

· Staff efo mwy o ddiddordeb yn y cydweithio erbyn hyn

· Wedi rhannu hunan arfarniadau
Teulu 4

· 3 yn unig oedd yn bresennol yn y cyfarfod diwethaf

· Wedi rhannu arfer da
· Athrawon wedi cyfarfod i drafod y fframwaith llythrennedd a rhifedd
· Awyddus i gynnwys athrawon eraill  a cymorthyddion.  Wedi dechrau gweithio ar y triawdau dysgu a dyddiadau wedi cael eu hadnabod
    Teulu 5

· Wedi cyfarfod 2 waith

· Parhau efo’r drefn o benaethiaid yn cyfarfod unwaith y mis a’r athrawon yn cyfarfod yn ogystal
· Cyfarfod bore wedi ei gynnal efo’r cynrychiolwyr o bob ysgol yn edrych ar  lyfrau/ysgrifennu ac wedi gweld hyn yn ymarfer gwerthfawr
· Wedi gweithio mewn parau i arsylwi gwersi ei gilydd
· Cynlluniau ar y gweill i ddirprwyon gydweithio

· Penaethiaid wedi bod yn edrych ar lawlyfr rhieni a’r Siarter Iaith a gofynion ymweliad 2
· Tymor nesaf mynd i fod yn edrych ar gynllunio yn y cyfnod iau
· Cyfarfod nesaf : edrych ar fap cynnydd a’r fframwaith llythrennedd a rhifedd
Teulu 6

· Cyfarfodydd ar wahân yn cael eu cynnal ar gyfer y penaethiaid a’r athrawon
· Wedi bod yn rhannu arfer dda 

· Trafodaeth wedi ei chynnal ar wersi  triawdau

· Ffocws ar y fframwaith llythrennedd a rhifedd yn y 2 gyfnod allweddol

· Is-grwpiau wedi datblygu

Teulu 7

Heb gyfarfod (trafodaeth i gael ei chynnal efo TR)
iii. Grwpiau a gweithgorau

Fforwm Mynediad:  Gweler trafodaeth pwynt 1(i)

GwE: EE wedi methu a mynychu’r cyfarfod diwethaf.
Fforwm Iaith: Dim i’w adrodd.

Bwrdd Trawsnewid: Cyfarfod nesaf 8:4:14

Prifysgol: Diweddariad gan GMH a nodwyd y sylwadau isod:

· Teimlad fod fwy o oblygiadau ar yr ysgolion erbyn hyn parthed hyfforddi myfyrwyr

· Myfyrwyr cwrs TAR yn cael 10 wythnos o ddarlithoedd ac yna mewn ysgol ar brofiad gwaith

· Pwysig fod ysgolion yn cydweithio efo’r Brifysgol

· Teimlad nad yw hyfforddiant TAR yn ymateb yn ddigonol ar gyfer darparu myfyrwyr i fod yn athrawon

· Prifysgol yn mynd i fod yn anfon holiadur allan i’r Penaethiaid

8. 
Materion Swyddfa

i.
Arweinwyr y dyfodol (CPCP)
Nodwyd fod datblygu arweinwyr y dyfodol yn berthnasol i bob ysgol gan ei fod yn golygu mai’r athrawon yma fydd penaethiaid yn y pen draw. O ganlyniad mae’n bwysig fod ysgolion yn rhoi’r cyfleoedd iddynt gael y profiad angenrheidiol fel eu bod yn gallu dilyn y cymhwyster CPCP. Nodwyd y pwyntiau isod:
· Amcan yr Awdurdod yw datblygu arweinwyr ysgolion y dyfodol sydd gyda’r profiad i arwain a datblygu ymhellach safonau ysgolion yr Awdurdod. I lwyddo yn hyn mae angen cefnogaeth a chydweithrediad ysgolion a’u parodrwydd i gefnogi staff o fewn eu hysgolion
· Gofynnir i benaethiaid arwain trafodaeth gydag athrawon eu hysgolion a’r Llywodraethwyr
· Mae’n ofynnol fod pob ymgeisydd ar gyfer swydd pennaeth parhaol gyda’r cymhwyster CPCP bellach. 
· Nid cwrs yw CPCP: trefn strwythedig, cenedlaethol o gyflwyno tystiolaeth o effeithiolrwydd yr ymgeisydd yn codi safonau disgyblion ysgol, a  hyn dros gyfnod o 3 blynedd.
· Nid yw penaethiaid mewn gofal angen y cymhwyster felly mae hyn yn gyfle gwych i ymgeisydd gael profiad gwerthfawr ac yn eu rhoi mewn sefyllfa i gyflwyno cais cryf ar gyfer CPCP. Mae’r Awdurdod yn annog cyrff llywodraethu rhai ysgolion i ystyried penodi penaethiaid mewn gofal am gyfnod penodol  o flynyddoedd.
· Cais i ysgolion gefnogi staff i fynd ar secondiadau pan mae’r cyfle yn codi.
· Awgrymwyd sefydlu grŵp i ddarpar benaethiaid gael cyd-gyfarfod cyn iddynt gyflwyno cais CPCP. Cytunwyd i edrych beth fydd lefel y diddordeb - TR i adrodd yn ôl.
Nodwyd y bydd gohebiaeth yn mynd allan i’r ysgolion yn egluro’r drefn a phwysigrwydd yr uchod.
ii.
Cytundebau Lefel Gwasanaeth

Nodwyd y bydd llythyr yn mynd allan i’r ysgolion yn y dyddiau nesaf yn egluro fod rhai o’r Cytundebau Lefel Gwasanaeth yn dirwyn i ben eleni a bod angen i ysgolion  eu hadnewyddu. Nodwyd yn ogystal y bydd y wybodaeth yn cael ei roi ar safle gwe Addysg Môn. Eglurwyd mai’r rhai fydd yn dirwyn i ben fydd:
· Adnoddau dynol

· Cyllid

· Cefnogaeth weinyddol (SIMS)

· Gwasanaethau Archifau ac Amgueddfeydd ysgolion
· Gwasanaeth Llyfrgell ysgolion

Nodwyd y pwyntiau isod mewn perthynas ar CLG:

· Ni fydd angen i’r 9 ysgol sydd wedi symud i weinyddu Civica yn fewnol danysgrifio i’r CLG Gweinyddol (SIMS) rhan 1 sef 

· Gwasanaeth archebu, prosesu, taliadau  ac adrodd ar wariant

· Ond bydd angen iddynt danysgrifio i’r isod:

· Gwasanaeth cefnogi gwybodaeth disgyblion

· Gwasanaeth cefnogi gweinyddol dogfennau sylweddol

· Gwasanaeth cefnogi gweinyddol - man dasgau
· Os oes ysgol yn meddwl am symud i weinyddu Civica yn fewnol awgrymir iddynt gysylltu efo ysgol sydd yn gweithredu yn barod er mwyn cael gweld sut mae’n gweithio

· Bydd y CLG newydd yn rhedeg o Ebrill 2014 – Mawrth 2017

· Mae nifer fawr o ysgolion yn gweld gwerth i’r CLG yma gan eu bod yn cynnig profiadau a gweithgareddau hanfodol i’r disgyblion
· Mae cytundebau eraill gan yr ysgol sydd yn cael eu nodi o fewn cyllideb yr ysgol a cheir manylion llawn am rain yn y llythyr anfonir i’r ysgolion
iii. Cylchlythyrau  e-Ddysg Llywodraeth Cymru 368 a 369.

Cytunwyd i roi hwn fel eitem sefydlog ar yr agenda.

iv. Rheolaeth Asbestos

Atgoffwyd ysgolion am bwysigrwydd y ffeil asbestos.

v. Hyfforddi Llywodraethwyr

Cafwyd diweddariad parthed hyfforddi llywodraethwyr a nodwyd y pwyntiau isod:

· Cynhadledd Llywodraethwyr Môn i’w chynnal 5 Ebrill 2014 yn Ysgol Gyfun Llangefni.
· Hyfforddiant mandadol Llywodraeth Cymru i Gadeiryddion: Mae angen i bob Cadeirydd fynychu’r hyfforddiant o fewn 6 mis i’w penodiad, os nad ydynt, nid ydynt yn cael parhau yn y gadair. Cynhelir cwrs 25:6:2014 a bydd MWO yn cysylltu â’r ysgolion sydd angen mynychu yn ystod yr wythnosau nesaf.
· Hyfforddiant mandadol Llywodraeth Cymru i Glercod: Mae angen i bob Clerc fynychu’r hyfforddiant o fewn 12 mis i gael eu penodi; neu unrhyw Glerc sydd heb fynychu cwrs yn ystod y 12 mis diwethaf a hynny erbyn 31:8:2014. Os na fyddant yn mynychu ni fyddant yn cael parhau yn eu swydd. Cynhelir cwrs 19:6:14 a bydd MWO yn cysylltu â’r ysgolion sydd agen mynychu yn ystod yr wythnosau nesaf.
· Hyfforddiant Amddiffyn Plant: Mae’n ofynnol fod y Llywodraethwyr Dynodedig Amddiffyn Plant a’r Cadeirydd yn mynychu’r hyfforddiant yma, a nifer siomedig a fynychodd y sesiwn ddiwethaf 4 Chwefror 2014.O ganlyniad mae sesiwn ychwanegol wedi cael ei threfnu ar gyfer 22 Mai 2014 a bydd MWO yn cysylltu â’r ysgolion sydd angen mynychu yn ystod yr wythnosau nesaf.
vi. Caeau Chwarae

Nodwyd fod ymgynghoriad yn mynd ymlaen parthed gosod rheolau os yw ALl yn gwerthu caeau chwarae.

vii. Datblygu Rôl y Cyngor Addysgu
Nodwyd fod cais wedi dod gan Nathan Huish (Llywodraeth Cymru) i fynychu cyfarfod i drafod datblygu strategaeth gyfathrebu mewn perthynas â datblygu Mesurau Addysg (Cymru). Cytunwyd i’w wahodd i’r grŵp yma.
9. Cyfarfod nesaf

Cytunwyd i newid dyddiad y cyfarfod nesaf o 15 Mai 2014 i’r 22 Mai 2014 yn Nant yr Odyn.

